
Nannunik piniarneq illersuinerlu pillugit Namminersorlutik Oqartussat nalunaarutaat 

allanngorteqqullugu Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Taamaalilluni nannunik inuit najugaqarfiinut pisunik pisarinnittoqarsinnaanngor-

lugu, pisaqarnissaq sioqqullugu immikkut akuersissummik peqqaanngikkaluarluni. 

(Inatsisartuni ilaasortaq Jens Napãtôk´, Partii Naleraq) 

 

Inatsisartunut ilaasortap Jens Napãtuup nannunik inuit najugaqarfiinut pisunik immikkut ittumik 

akuersissummik peqqaanngikkaluarluni pisaqarsinnaalernissamik Namminersorlutik oqartussat 

nalunaarutaannik allanngortitsinissanik naalakkersuisut peqquneqarnissaannik 

siunnersuuteqarneranut ima Siumumiit oqaaseqassaagut.  

 Naalakkersuisut akissuteqaatiminni ajornartoornermi immikkut akuersissuteqanngikkaluarluni 

nannumik pisaqarsinnaaneq periarfissaasoq oqaatigaat. Taamatuttaarlu nannup najugaqarfimmut 

pinerani periutsit maleruaqqusat nassiuaatigaat. Taamaattumik Siumumiit isumaqarpugut 

maleruagassat ersarissut pioreersut.  

Taamaattorli Siumumiit isumaqarpugut nassuiaatit siunnersuullu ataatsimiitsitaliami 

susassaqartumi sukumiinerusumik misissorneqassasoq. Siumumiimmi ilanngukkumavagut Nannut 

pisarineqartariaqalersut mamartortaat oqortortaallu inuiaqatigiinnut iluaqutaasussanngorlugit 

suliarineqarnissaat. Assersuutigalugu nannup amia uagut oqorsaatitut atugaraagut, 

pissusissamisuussaarlu ammit uagutsitut inuunitsinnut pingaaruteqarluinnartumik atuisunut 

tunniunneqarsinnaasalissappara. 

Taama oqaaseqarluta Siumumiit siunnersuutip matuma aappassaaneerneqartinnani avatangiisinut 

eqqissisimatitsinermullu ataatsimiitsitaliami suliarineqarnissaa inassutigaarput.    

 

Jens Danielsen, Siumut 

 


